
Tramite: certificacion do acordo.

2023/SUBDIREC/000023

Raimundo Gonzalez Carballo, Concelleiro Secretario da Xunta de Goberno Local do Concello de
Pontevedra.

Certifico: que a Xunta de Goberno Local do Concello de Pontevedra, na sesién ordinaria que tivo
lugar o dia 20.10.2023, adoptou, entre outros, 0 seguinte acordo:

A) OUTORGAMENTO DUNHA ACHEGA ECONOMICA AO CLUB DE TAEKWONDO MACE
SPORT POLA ORGANIZACION DO “CAMPIONATO INTERNACIONAL DE TAEKWONDO XXV
CIDADE DE PONTEVEDRA?”. 2023/SUBDIREC/000023.

I. ANTECEDENTES

1. O O club de taeckwondo mace sport (NIF G36301794) presentou unha solicitude pola Sede
Electrénica do Concello, con numero de rexistro 2023030914, na que pide unha axuda econémica
de 15.000,00 € con motivo da organizacién do “Campionato Internacional de Taekwondo XXV
Cidade de Pontevedra”..

2. A concelleira de promocién da igualdade, do benestar, da salde e da economia ditou unha
providencia motivada na que se dispon iniciar o expediente para outorgar a achega econémica
solicitada, a club taekwondo mace sport, de ata o0 100% do importe do gasto total e co limite de
15.000,00 €.

3. A solicitude presentada pola entidade interesada acompéfiase da seguinte documentacion:
» Memoria explicativa da actividade a desenvolver.
» Orzamento de gastos e ingresos da actividade a subvencionar.

» Compromiso da beneficiaria de comunicar ao Concello calquera outra axuda ou subvencion
gue se conceda para a mesma finalidade e a declaracion responsable esixida polo artigo 12 da
Ordenanza xeral de subvenciéns do Concello (OXS).

Aos efectos do cumprimento do disposto na OXS incorporouse ao expediente informe da direcciéon
do servizo de deportes conforme constan no arquivo do servizo copia do NIF da entidade
solicitante, Copia do NIF da presidente da entidade, documentacién acreditativa dos cargos
representativos e do domicilio social, documentacién acreditativa de que a interesada se atopa
inscrita no Rexistro Municipal de Asociaciéns, documentacion acreditativa da inscricibn no
Rexistro de Entidades Deportivas e de Deportistas de Galicia e certificacién da entidade bancaria
relativa & conta a que se podera transferir a achega econdémica.

- Incorporouse de oficio ao expediente:

* Certificacions de estar ao corrente coa Tesoureria Xeral da Seguridade Social, coa Axencia
Estatal Tributaria e coa Conselleria de Economia e Facenda.

» Informe do Organo de Tesoureria e Xestion Tributaria conforme a interesada non ten débedas
coa facenda municipal.

ll. CONSIDERACIONS XURIDICAS

1. Ao abeiro do establecido no artigo 3 da citada ordenanza, son subvenciéns as disposicions
dinerarias realizadas polo Concello para o desenvolvemento de proxectos, acciéns ou condutas
que tefian por obxecto o fomento dunha actividade de titularidade publica ou interese social ou de
promocion dunha finalidade publica, sempre que cumpran 0s requisitos previstos no referido
precepto.

Neste senso os artigos 25 da Lei 7/1985, de 2 de abril, reguladora das bases de réxime local e 80
da Lei 5/1997, do 22 de xullo, de administracion local de Galicia establecen que o municipio, para
a xestion dos seus intereses e no ambito das stas competencias, pode promover actividades e

prestar os servizos publicos que contriblan a satisfacer as necesidades e aspiracions da
comunidade vecifial nos termos previstos nese artigo, exercendo en todo caso como
competencias propias, nos termos da lexislacion do Estado e das Comunidades Autbnomas, as
materias de promocion do deporte e ocupacion do tempo libre. No mesmo senso, o artigo 8 da Lei
3/2012, de 2 de abril, do deporte de Galicia establece como competencia dos concellos, entre
outras, fomentar e promover a actividade deportiva no seu territorio respectivo.

2. Segundo establece o artigo 22.2 da Lei 38/2003, xeral de subvenciéns, poderan concederse
subvencions de forma directa, con cardcter excepcional, cando se acrediten razéns de interese
publico, social, econémico ou humanitario. Partindo deste precepto, o artigo 36 da OXS regula a
posibilidade de conceder subvencions de forma directa, previndo o seu paragrafo 1.c) que se
podera acudir a este procedemento de forma excepcional cando, de maneira motivada, se
acrediten as anteditas razéns de interese publico, social, econbmico ou humanitario ou outras
debidamente xustificadas que dificulten a stia convocatoria publica.

3. Atendendo & esixencia de motivacion que consigna o artigo 36.1.c) da OXS, incorpérase ao
expediente a providencia da concelleira de promocién da igualdade, do benestar, da saude e da
economia na que se explican cales son as razéns de interese publico, social e econémico que
xustifican o outorgamento da axuda econdmica solicitada.

Deste xeito, indicase polo 6rgano competente que: “O evento deportivo para 0 que solicita a
axuda é unha proba de grande interese publico e social, polo elevado nimero de participantes e
espectadores, polo nivel deportivo das probas, asi como pola promociéon do deporte de base, do
turismo e da economia do noso municipio. Deste xeito, a celebracién deste evento na cidade de
Pontevedra supora, por un lado, a posta en valor da actividade fisica e deportiva e, por outro, o
fomento e a difusion da cidade como promotora de competiciéns dun destacado nivel deportivo,
promovendo a sUa imaxe e a sUa oferta cultural, turistica, comercial e deportiva. A importante
repercusion e difusibn da proba e o elevado nimero de participantes e espectadores que se
achegan a cidade, fan que a actividade tefia un importante retorno econémico para a vecifianza,
promovendo a promocién da imaxe de Pontevedra como escenario dunha proba deportiva de alto
nivel.

De conformidade co anterior, esta Administracion considera de interese o outorgamento dunha
axuda econb6mica, por importe maximo de 15.000,00€, con motivo da organizacion do
“Campionato Internacional de Taekwondo XXV Cidade de Pontevedra”. A relevancia da actividade
deportiva sinalada, asi como as anteditas razéns de promocion do deporte, e da difusion da imaxe
da cidade xustifican a excepcionalidade esixida pola Ordenanza de subvenciéns do Concello en
canto & porcentaxe da subvencién a outorgar, propofiéndose que esta poida alcanzar ata o 100%
do custe da actividade”.

4. Motivada no expediente a excepcionalidade do outorgamento directo da subvencién, a contia
que se pretende outorgar ascende a 15.000,00 €. Neste senso, cémpre sublifiar que consonte co
disposto na base 40.2 das de execucién do orzamento vixente, non seré aplicable, na tramitacion
de subvencidéns directas, o limite contido no artigo 36.1.C da OXS.

5. A subvencién proposta podera instrumentalizarse a través dunha resolucién ou decreto do
6rgano competente, tendo en conta o disposto polos artigos 28 da Lei 38/2003 e 26 da Lei 9/2007
de subvencions de Galicia que consideran ao convenio “instrumento habitual” para canalizar as
de concesion directa, méis non configura ao convenio como instrumento indispensable, permitindo
outros canles para a formalizacion do acordo que se adopte.

O artigo 65.3 do Real decreto 887/2006 que aproba o regulamento polo que se desenvolve a Lei
38/2003 e o artigo 36.4 da Ordenanza reguladora das subvenciéns do Concello regulan os
extremos que debera incluir a resolucion pola que se conceda a subvencion.

Xa que logo, o acordo que, no seu caso, dispofia a concesién da subvencion solicitada debera
conter os extremos enumerados no dito artigo, debendo indicar ademais o caracter singular da
axuda e as razbéns que acrediten o interese publico, social, econémico, humanitario e de
oportunidade e obxectivos perseguidos. A este respecto, xintase ao expediente un proxecto das

bases especificas que regulan o outorgamento da subvencion e que recollen o contido minimo
previsto na normativa de aplicacion.

6. Consonte co disposto no artigo 75 do Real Decreto 887/2006 e na base 43 das de execucion do
Orzamento, a xustificacibn da axuda outorgada realizarase mediante a presentacion da conta
xustificativa simplificada, que debera de presentarse pola entidade beneficiaria na forma e contido
previstos nos citados preceptos e no decreto regulador da axuda.

7. Aos efectos de dar cumprimento ao artigo 7.3 da Lei organica 2/2012 do 27 abril, de
estabilidade orzamentaria e sostenibilidade financeira e de conformidade co previsto na Base 50
das de execucion do orzamento, Unese ao expediente unha memoria econémica que analiza o
cumprimento dos principios de estabilidade orzamentaria e sostenibilidade financeira.

8. A competencia para a aprobacion do expediente corresponde a Xunta de Goberno Local De
conformidade co disposto no artigo 36.3 da OXS.

9. A Intervencion Xeral, con data 17.10.23, informou de conformidade o expediente segundo o
disposto no artigo 214 do Real decreto lexislativo 2/2004, de 5 de marzo que aproba o texto
refundido da lei reguladora das facendas locais (TRLRFL), asi como no artigo 58 do Regulamento
organico do goberno e da administracién do Concello de Pontevedra, e Real Decreto 424/2017, de
28 de abril, polo que se regula o réxime xuridico do control interno nas entidades do Sector
Publico Local. No informe de fiscalizacion previa limitada da intervencion xeral consta unha
observacion coa consideracion de incumprimento esencial e outra co caracter de irregularidade
leve, que non suspende o procedemento pero que deberan ser tida en conta.

10. O 17.10.23 o director do servizo de deportes emite informe, sobre as observaciéns que
constan no informe de fiscalizacion previa limitada da intervencién xeral municipal, no que se
entenden subsanadas as mesmas.

11. No que & subvencion respecta, debera comunicarse & Base de Datos Nacional de
Subvenciéns nos termos indicados no artigo 20.8 da Lei Xeral de Subvencions.

Consonte cos fundamentos xuridicos expostos, a Xunta de Goberno Local, por unanimidade,
acorda:

Primeiro.- Aprobar a concesién da subvencién directa ao Club de Taekwondo Mace Sport NIF
G36301794, con motivo da organizacion do “Campionato Internacional de Taekwondo XXV
Cidade de Pontevedra” por importe de 15.000,00€..

A achega econdmica financiara ata o 100% do importe do gasto total do programa subvencionado,
co limite de 15.000,00 €, en base as especiais razéns de interese publico e social motivadas no
expediente.

Segundo.- Aprobar o gasto polo importe e con cargo a aplicaciébn orzamentaria e operacion do
exercicio vixente que se indica:

Aplicacion Operacion n° Importe
05.3410.489.15 12023000050068 15.000,00 €‘
1
Total 15.000,00 €‘

Terceiro.- Aprobar as condicidns especificas reguladoras da subvencién redactadas por este
servizo xestor que se incorporan ao expediente no documento con CSV: GFV8392GKBWS8XQ7F.

Cuarto.- Aprobar a ficha da lifia de subvencién directa da club taekwondo mace sport que consta
no expediente no documento con CSV MF335ZXJQWIZXG97 e incorporar a mesma ao Plan
Estratéxico de subvencions vixente.

E para que conste, coa salvidade a que se refire o artigo 206 do Regulamento de Organizacion,
Funcionamento e Réxime Xuridico das Entidades Locais, expido a presente certificacion de orde e
co visto e prace da Alcaldia na data que consta na sinatura electrénica.

Este documento foi asinado electronicamente no Concello de Pontevedra. Pode comprobar a sta autenticidade en:
https://sede.pontevedra.gal introducindo o seguinte cédigo seguro de verificacién:028HMTOZNCCCOTTB



		RAIMUNDO
	2023-10-20T11:59:12+0200
	ES


	

	

	

		EVA MARÍA
	2023-10-20T12:02:24+0200
	ES


	

	

	



